
Cytundeb Rheolydd ar y Cyd
Cytundeb Rheolydd ar y Cyd ar gyfer [Nodwch Enw'r Pwrpas] rhwng y partïon a nodir yn Atodiad D [I'w ychwanegu gan Dîm WASPI]
[I'w ychwanegu gan Dîm WASPI]



Mae rhagor o wybodaeth am sut y dylid datblygu Cytundeb Rheolydd ar y Cyd yn y
Canllaw ar Ddatblygu Cytundeb Rheolydd ar y Cyd

Gellir gofyn am arweiniad pellach gan 
Dîm Integreiddio a Datblygu Gwasanaeth WASPI yn: www.waspi.llyw.cymru 






Noder: Gellir dileu'r dudalen hon unwaith y bydd gwaith datblygu’r Cytundeb Rheolydd ar y Cyd wedi dechrau


	Bwriad Cytundeb Rheolydd ar y Cyd yw helpu ymarferwyr i ddeall pa benderfyniadau sydd wedi’u gwneud ynghylch prosesu Data Personol rhwng nifer o bartneriaid. 
Mae Cytundeb Rheolydd ar y Cyd yn rhoi sicrwydd bod y partneriaid wedi ystyried gofynion deddfwriaeth diogelu data fel rheolyddion ar y cyd a bod pob un wedi nodi eu rolau a'u cyfrifoldebau. 
Mae angen i sefydliadau sy'n defnyddio templed Cytundeb Rheolydd ar y Cyd WASPI sicrhau bod unrhyw Gytundebau Rheolyddion ar Cyd a gwblhawyd yn gyfreithiol rwymol o ystyried eu gofynion sefydliadol eu hunain.  Ni fydd gwasanaeth WASPI yn rhoi unrhyw farn ar unrhyw gytundebau arfaethedig. Dylid ceisio cyngor diogelu data gan arweinwyr Diogelu Data y sefydliad perthnasol.
Datblygodd WASPI y templed Cytundeb Rheolydd ar y Cyd mewn partneriaeth â Blake Morgan LLP. Paratowyd y templed Cytundeb Rheolydd ar y Cyd hwn er budd WASPI yn unig. Er y gall sefydliadau eraill ddefnyddio’r templed Cytundeb Rheolydd ar y Cyd hwn, ni fydd gan WASPI na Blake Morgan unrhyw ddyletswydd gofal i unrhyw endidau eraill ac felly mae holl atebolrwydd WASPI a Blake Morgan LLP i bob endid arall wedi’i eithrio. Cynghorir endidau eraill i geisio eu cyngor eu hunain ar gynnwys a defnydd y templed hwn. 

1. [bookmark: _Toc163202087]Cyflwyniad 
Mae’r Cytundeb Rheolydd ar y Cyd hwn yn ychwanegol at Gytundeb Rhannu Gwybodaeth Bersonol Cymru (WASPI) ac fe’i cytunwyd yn dilyn ymgynghoriad rhwng y sefydliadau partner sy’n cymryd rhan.  
Bwriad y Cytundeb Rheolydd ar y Cyd hwn yw helpu ymarferwyr i ddeall pa benderfyniadau sydd wedi’u gwneud ynghylch prosesu Data Personol a Rennir rhwng y partneriaid a restrir at y diben(ion) a nodwyd. 
Mae hefyd yn rhoi sicrwydd bod y partneriaid wedi ystyried gofynion deddfwriaeth diogelu data fel rheolyddion ar y cyd a bod pob un wedi nodi eu rolau a’u cyfrifoldebau ar gyfer prosesu Data Personol a Rennir ar y cyd. Mae’r Cytundeb Rheolydd ar y Cyd yn nodi’r gofynion hyn o dan Erthygl 26 o Reoliad Diogelu Data Cyffredinol y DU.   
Bwriedir i'r cytundeb hwn gael ei ddarllen ochr yn ochr â'r Asesiad o'r Effaith ar Ddiogelu Data a baratowyd gan y partïon. 
Mae’n nodi’r fframwaith ar gyfer rhannu a phrosesu Data Personol a Rennir at y Diben. Mae’r Cytundeb Rheolydd ar y Cyd yn diffinio’r egwyddorion a’r gweithdrefnau y bydd y Partïon sy’n Rheoli Data yn glynu atynt a chyfrifoldebau pob parti fel rheolyddion ar y cyd mewn perthynas â rhannu a defnyddio Data Personol a Rennir wrth gyflawni’r Diben.  
Mae'r holl Bartneriaid wedi ymrwymo i'r Cytundeb Rheolydd ar y Cyd hwn i ddangos bod gofynion diogelu data a phreifatrwydd wedi'u hystyried, i nodi sut mae'r defnydd o wybodaeth yn bodloni'r egwyddorion diogelu data, ac i nodi sut y caiff hawliau testunau data eu diogelu. Mae'r holl Bartneriaid yn cytuno i gadw at yr holl rwymedigaethau a nodir yn y Cytundeb Rheolydd ar y Cyd hwn ac i gydymffurfio â'r ddeddfwriaeth diogelu data.
Nid yw’r Cytundeb Rheolydd ar y Cyd hwn yn disodli unrhyw drefniant cytundebol rhwng y Partïon nac unrhyw ofynion am gytundebau prosesu data neu gytundebau rhannu data gydag unrhyw gyflenwyr trydydd parti o unrhyw nwyddau ac/neu wasanaethau i gyflawni’r Diben. 
Paratowyd y Cytundeb Rheolydd ar y Cyd hwn er budd WASPI yn unig. Ni fydd gan WASPI na Blake Morgan unrhyw ddyletswydd gofal tuag at unrhyw endidau eraill a chynghorir endidau eraill i geisio eu cyngor eu hunain ar gynnwys a defnydd y templed hwn. 
1. [bookmark: _Toc163202088]Diben
Mae data personol yn cael ei brosesu gan y Partïon a'i rannu rhwng y Partïon at y diben a nodir yn y Daflen Flaen yn unig. 
[bookmark: _Toc163202089]Rheolyddion ar y Cyd - Sefydliadau Partner a Chyfrifoldebau
Mae’r tabl isod yn nodi’r partneriaid sefydliadol i’r Cytundeb Rheolydd ar y Cyd a rolau a chyfrifoldebau’r partneriaid mewn perthynas â’r trefniant rheolaeth ar y cyd at y dibenion a ddisgrifir yn y Cytundeb Rheolydd ar y Cyd hwn.
	
	(A) Sefydliadau Rheoli
	(B) Perchennog / Pwynt cyswllt
	(C) Adrannau / Is-adrannau / Timau 
	[bookmark: _Hlk160991813](D) Rôl a Chyfrifoldebau / Gweithgareddau’r Sefydliad

	Parti A 
	[Nodwch enw'r sefydliad yma]
	[Nodwch berchennog / pwynt cyswllt y Cytundeb Rheolydd ar y Cyd - Nodwch rolau nid enwau unigol]
	[Nodwch adrannau / is-adrannau]
	

	Parti B 
	[Nodwch enw'r sefydliad yma]
	[Nodwch berchennog / pwynt cyswllt y Cytundeb Rheolydd ar y Cyd - Nodwch rolau nid enwau unigol]
	[Nodwch adrannau / is-adrannau]
	

	Parti C 
	[Rhowch resi pellach yn ôl yr angen]
	
	
	


Lle efallai bod y partïon i’r Cytundeb Rheolydd ar y Cyd hwn yn awdurdodau cyhoeddus, maent wedi’u cynllunio’n awdurdodau cyhoeddus at ddibenion Rheoliad Cyffredinol ar Ddiogelu Data y DU.
Perchnogion / pwyntiau cyswllt y Cytundeb Rheolydd ar y Cyd sydd â'r cyfrifoldeb cyffredinol am y cytundeb hwn yn eu sefydliadau priodol ac felly rhaid iddynt sicrhau bod ymarferwyr perthnasol yn lledaenu a deall y Cytundeb Rheolydd ar y Cyd, ac yn gweithredu arno.
Bydd perchnogion / pwynt cyswllt pob sefydliad partner yn monitro ac yn adolygu defnydd o'r Cytundeb Rheolydd ar y Cyd hwn yn rheolaidd i sicrhau bod gwybodaeth yn cael ei rhannu'n effeithiol ac yn briodol.
Bydd pob sefydliad partner yn enwebu llofnodwr i lofnodi'r Cytundeb Rheolydd ar y Cyd yn Atodiad D. Y llofnodwr fydd person priodol o'r sefydliad partner a all lofnodi ar ran y sefydliad.
[bookmark: _Toc163202090]Dechrau a Hyd
Bydd y Cytundeb Rheolydd ar y Cyd yma’n dechrau ar y Dyddiad Dechrau a bydd yn parhau mewn grym hyd nes y daw i ben yn unol â chymal 11 neu hyd nes y caiff y Diben ei derfynu neu hyd nes y daw'r Diben i ben.
[bookmark: _Toc163202091]Ymrwymiadau Penodol y Sefydliad / Partner
Dylai ymarferwyr sy'n rhannu gwybodaeth yn unol â'r Cytundeb Rheolydd ar y Cyd hwn ymgyfarwyddo â Gweithdrefnau Llywodraethu Gwybodaeth a Rheoli Cofnodion eu sefydliad, a chadw atynt, yn enwedig y darpariaethau sy'n ymwneud â chasglu, prosesu a datgelu gwybodaeth bersonol. 
Ni fydd pob Parti yn datgelu nac yn caniatáu mynediad i’r Data Personol a Rennir i unrhyw un heblaw’r Partïon heb ganiatâd ysgrifenedig ymlaen llaw gan y Datgelydd Data a bob amser yn amodol ar gydymffurfio â mesurau diogelu perthnasol a Deddfwriaeth Diogelu Data.
Dylid cymryd pob cam rhesymol i sicrhau bod Data Personol a Rennir sy’n anghywir yn cael ei ddileu neu ei gywiro yn ddi-oed. Rhaid ystyried hysbysu sefydliadau partner efallai eu bod wedi derbyn gwybodaeth anghywir. Mewn amgylchiadau lle na ellir hysbysu sefydliadau partner, dylid cael cyngor gan arweinydd Llywodraethu Gwybodaeth (neu swyddog cyfatebol).
[bookmark: _Toc163202092]Tor diogelwch data, cwynion ac ymchwiliadau
Bydd pob Parti yn hysbysu’r Partïon eraill yr effeithir arnynt neu efallai yr effeithir arnynt cyn gynted ag y bo’n rhesymol bosibl os daw’n ymwybodol o unrhyw achos o dorri’r Cytundeb Rheolydd ar y Cyd hwn, unrhyw achos o dorri unrhyw Ddeddf Diogelu Data ynghylch y Data Personol a Rennir, ac unrhyw achos o dor diogelwch Data Personol sy'n effeithio ar unrhyw Ddata Personol a Rennir.  Rhaid i unrhyw Barti sy'n rhoi hysbysiad o'r fath ddarparu i'r Partïon eraill cyn gynted ag y bo'n rhesymol bosibl unrhyw wybodaeth ynghylch y cyfryw achos o dor diogelwch data y gall unrhyw un o'r Partïon eraill ofyn yn rhesymol amdani.
Bydd unrhyw achosion o dorri diogelwch, cyfrinachedd a thoriadau eraill o'r Cytundeb Rheolydd ar y Cyd hwn yn cael eu hadrodd yn unol â gweithdrefn adrodd am ddigwyddiadau pob sefydliad partner. Yn benodol, mae hyn yn cynnwys adrodd, rheoli a hysbysu ynghylch achosion o dor diogelwch data personol rhwng y sefydliadau partner a dylid gweithredu gweithdrefn a rennir ar gyfer hynny. Dylid ystyried rhannu canlyniad unrhyw ymchwiliad, lle bo'n briodol, â phartneriaid eraill i'r Cytundeb Rheolydd ar y Cyd.  
Bydd Swyddog Diogelu Data y Parti sy’n gyfrifol am y tor diogelwch data yn asesu ac yn ystyried a oes angen rhoi gwybod i Swyddfa'r Comisiynydd Gwybodaeth (ICO) am yr achos o dor diogelwch data personol. Bydd cofnod o achosion o dor diogelwch data personol yn cael ei gadw gan Swyddog Diogelu Data y Parti cyfrifol.
Bydd pob Parti (y “Parti Gwreiddiol”) yn rhoi hysbysiad ysgrifenedig i’r Partïon eraill yr effeithir arnynt neu efallai yr effeithir arnynt (y “Partïon Perthnasol”), cyn gynted ag y bo’n rhesymol bosibl, os yw’r Parti Gwreiddiol neu unrhyw un o’i Broseswyr neu Reolyddion Trydydd Parti a Ganiateir yn derbyn unrhyw gais, cwyn, hysbysiad, gorchymyn neu gyfathrebiad sy'n ymwneud yn uniongyrchol neu'n anuniongyrchol â phrosesu unrhyw Ddata Personol a Rennir neu â chydymffurfio â'r Ddeddfwriaeth Diogelu Data. Ar yr un pryd, byddant yn anfon copi ymlaen o'r cais, cwyn, hysbysiad, gorchymyn neu gyfathrebiad i'r holl Bartïon Perthnasol.  Bydd y Parti Cychwynnol a phob un o’r Partïon Perthnasol yn cydweithredu â’i gilydd ac yn rhoi i’w gilydd unrhyw wybodaeth a chymorth y gall unrhyw Barti arall o’r fath ofyn yn rhesymol amdanynt mewn perthynas â’r cais, y gŵyn, yr hysbysiad neu’r cyfathrebiad hwnnw/honno i alluogi’r Partïon eraill o’r fath i ymateb yn unol ag unrhyw derfyn amser ac unrhyw ofyniad i ddarparu gwybodaeth.
[bookmark: _Toc163202093]Pwerau Deddfwriaethol/Statudol
Mae'r trefniadau a ddisgrifir yn y Cytundeb Rheolydd ar y Cyd hwn yn ystyried y ddeddfwriaeth diogelu data, Deddf Hawliau Dynol 1998 a Dyletswydd Cyfrinachedd y Gyfraith Gyffredin (os yw'n berthnasol) sy’n berthnasol. 
Sail gyfreithlon
Cyn rhannu neu brosesu Data Personol a Rennir, rhaid i sefydliadau partner fod wedi nodi sail gyfreithiol glir ar gyfer gwneud hynny. Bydd y seiliau ar gyfer prosesu cyfreithlon yn dibynnu ar y dibenion unigol a chânt eu hasesu fesul achos. Bydd y sylfeini ar gyfer prosesu cyfreithlon o dan Erthygl 6 o Reoliad Cyffredinol ar Ddiogelu Data y DU ac amodau ar gyfer prosesu o dan ddata categori arbennig o dan Erthygl 9 yn cael eu nodi a’u cymeradwyo mewn Asesiadau o’r Effaith ar Ddiogelu Data a gynhelir cyn gweithredu gweithgareddau sy’n cynnwys prosesu ar y cyd a rhannu gwybodaeth. Bydd y sail/seiliau cyfreithlon yn cael eu nodi yn Atodiad B. 
Bydd y Partïon yn cyhoeddi eu seiliau ar gyfer prosesu cyfreithlon ac amodau ar gyfer prosesu data categori arbennig yn eu hysbysiadau preifatrwydd.    
Mae angen i sefydliadau partner hefyd sicrhau eu bod yn ystyried Deddf Diogelu Data 2018 ac unrhyw ofynion ychwanegol y mae’n eu gosod ar ddefnyddio’r seiliau cyfreithiol a nodir yn Erthyglau 6, 9 a 10 o Reoliad Cyffredinol ar Ddiogelu Data y DU (gweler Rhan 2 o’r Ddeddf) a phrosesu ar gyfer 'dibenion gorfodi'r gyfraith' (gweler Rhan 3 o'r Ddeddf). Mae gan Swyddfa'r Comisiynydd Gwybodaeth (ICO) ganllaw ar y mater hwn a dylid codi ymholiadau ynghylch perthnasedd unrhyw sail gyfreithiol gydag arweinydd Llywodraethu Gwybodaeth.
Dyletswydd Cyfrinachedd y Gyfraith Gyffredin
Ni ddylai dibynnu ar ganiatâd i brosesu Data Personol a Rennir (o dan Erthygl 6(1)(a) o Reoliad Cyffredinol ar Ddiogelu Data y DU) fel sail gyfreithlon i brosesu data personol gael ei ddrysu â chaniatâd o dan Ddyletswydd Cyfrinachedd y Gyfraith Gyffredin. Mae'r ddau ar wahân ac ni ddylid eu drysu na'u huno.
Mae’r Partïon yn cytuno, wrth gyflwyno mesurau i alluogi cydweithio, bod yn rhaid iddynt fodloni gofynion Dyletswydd Cyfrinachedd y Gyfraith Gyffredin i destunau data.
Safbwynt cyffredinol dyletswydd cyfrinachedd y gyfraith gyffredin yw os rhoddir gwybodaeth mewn amgylchiadau lle disgwylir bod dyletswydd cyfrinachedd yn berthnasol, na ellir datgelu’r wybodaeth honno fel arfer heb gytundeb darparwr y wybodaeth. Yn gyffredinol, mae’r gyfraith gyffredin yn caniatáu datgelu gwybodaeth gyfrinachol dim ond os yw’r unigolyn yn cydsynio i’w datgelu, os yw’n ofynnol yn ôl y gyfraith (e.e. drwy statud neu drwy orchymyn llys) neu os gellir ei chyfiawnhau er budd y cyhoedd. 
Bydd y Partïon yn cyflawni hyn drwy fynd i'r afael â gofynion cyfrinachedd wrth gymhwyso diogelu data yn ddiofyn, a nodi'r pyrth cyfreithiol i ddangos sut mae prosesu wedi ystyried a bodloni dyletswydd cyfrinachedd.  
[bookmark: _Toc163202094]Egwyddorion Diogelu Data, Atebolrwydd a Dangos Cydymffurfedd Diogelu Data
Mae’r partïon wedi ymrwymo i’r Cytundeb Rheolydd ar y Cyd hwn i’w cynorthwyo i brosesu Data Personol a Rennir yn unol â’r egwyddorion prosesu data a nodir yn Erthygl 5 o Reoliad Cyffredinol ar Ddiogelu Data y DU, sef, yn gryno, y bydd Data Personol a Rennir:
2.1.1 yn cael ei brosesu'n gyfreithlon, yn deg ac mewn modd tryloyw;
2.1.2 yn cael ei gasglu at ddibenion penodol, eglur a chyfreithlon;
2.1.3 yn ddigonol, yn berthnasol ac yn gyfyngedig i'r hyn sy'n angenrheidiol;
2.1.4 yn gywir a, lle bo angen, yn cael ei gadw’n gyfredol;
2.1.5 yn cael ei gadw ar ffurf nad yw’n caniatáu adnabod testunau data am gyfnod hwy nag sy’n angenrheidiol at y dibenion y mae’r data personol yn cael ei brosesu ar eu cyfer; ac
2.1.6 yn cael ei brosesu mewn modd sy’n sicrhau diogelwch priodol y data personol. 
Yn ogystal, mae atebolrwydd yn egwyddor allweddol arall mewn cyfraith diogelu data ac mae Partïon yn gyfrifol am gydymffurfio â’r ddeddfwriaeth a rhaid iddynt allu dangos eu bod yn cydymffurfio. Mae pob Parti yn gyfrifol naill ai’n unigol neu ar y cyd am y canlynol: 
2.1.7 Penodi Swyddog Diogelu Data ar gyfer eu swyddogaethau canolog fel rheolyddion.
2.1.8 Bydd pob Parti yn sicrhau bod ei Bolisïau, Hysbysiad(au) Preifatrwydd ac Asesiadau o’r Effaith ar Ddiogelu Data yn rhoi ystyriaeth lawn i ddata personol a rennir a’r prosesu o dan y Cytundeb Rheolydd ar y Cyd hwn a’u bod ar gael i bob Parti yn unol â’i gais. 
2.1.9 Bydd y Partïon yn cydweithio i sicrhau bod dull diogelu data trwy gynllun a dull rhagosodedig yn berthnasol wrth weithredu prosiect, proses, system neu arferion cydweithio newydd. Mae hyn yn cynnwys sicrhau bod Asesiad o’r Effaith ar Ddiogelu Data wedi’i gwblhau ar gyfer defnyddio data personol a data dan ffugenw, a chael cymeradwyaeth ar gyfer Asesiadau o’r Effaith ar Ddiogelu Data wedi’u cwblhau drwy brosesau llywodraethu sefydledig.
Bydd y Partïon yn sefydlu: 
2.1.10 Asesiad o’r Effaith ar Ddiogelu Data i nodi diben a natur gweithgareddau prosesu fel rheolyddion ar y cyd neu reolyddion unigol. Byddant hefyd yn sefydlu’r seiliau cyfreithiol ar gyfer prosesu a rhannu Data Personol a Rennir, lle mae’r prosesu’n debygol o arwain at risg uchel i hawliau a rhyddid unigolion, neu lle mae partïon yn cytuno bod angen Asesiad o’r Effaith ar Ddiogelu Data (neu asesiad o brosesu risg uchel).
2.1.11 Cytundebau Rhannu Gwybodaeth lle mae'r rhain yn berthnasol i'r trefniant rheolydd ar y cyd.
2.1.12 Contractau ysgrifenedig gyda sefydliadau, neu Barti sy’n prosesu data personol ar ran rheolydd.      
Mae Erthygl 30 o Reoliad Cyffredinol ar Ddiogelu Data y DU yn ei gwneud yn ofynnol i sefydliadau gadw dogfennau gweithgareddau prosesu, y cyfeirir atynt fel Cofnodion Gweithgareddau Prosesu (ROPA). Bydd pob Parti yn cofnodi ei weithgareddau prosesu, gan gynnwys cyfrifoldebau rheolyddion ar y cyd lle bo'r rhain yn berthnasol, a'r wybodaeth benodol sy'n ofynnol o dan yr Erthygl hon.  
Bydd y Partïon yn sicrhau eu bod wedi rhoi mesurau diogelwch priodol ar waith ar gyfer rhannu a thrin Data Personol a Rennir. Dangosir hyn trwy gwblhau proses diwydrwydd dyladwy a fydd yn rhoi sicrwydd bod system/proses ddiogel ar waith. 
[bookmark: _Toc163202095]Hawliau Testunau Data a Gwybodaeth Preifatrwydd
Mae deddfwriaeth diogelu data yn darparu hawliau unigol amrywiol ar gyfer testunau data. Dylid ceisio cyngor ar sut y dylid bodloni'r hawliau hyn gan gynrychiolydd Llywodraethu Gwybodaeth, Swyddog Diogelu Data neu swyddog cyfatebol pob sefydliad. Mae canllawiau penodol ar yr hawliau hyn ar gael ar wefan y Comisiynydd Gwybodaeth; www.ico.org.uk 
Mae’r paragraffau canlynol yn cyfeirio at hawliau allweddol sy’n gysylltiedig â phrosesu a rhannu gwybodaeth bersonol. 
Dylid hysbysu testunau data sut a pham y bydd eu gwybodaeth bersonol yn cael ei phrosesu a gyda phwy y caiff ei rhannu (yr hawl i gael gwybod). Bydd y Partïon yn cydweithio i sicrhau bod gwybodaeth breifatrwydd briodol yn cael ei darparu i destunau data ar ffurf gryno, dryloyw a hygyrch. Yn gyffredinol, darperir hysbysiadau preifatrwydd ar-lein fel y dull o hysbysu testunau data am brosesu a rhannu eu data personol a chategori arbennig. 
Bydd pob Parti yn cydymffurfio â chais i arfer hawliau testunau data o dan Ddeddfwriaeth Diogelu Data yn unol â'r Cytundeb Rheolydd ar y Cyd hwn. 
Y Parti sy'n cael y cais i arfer hawliau testunau data fydd yn bennaf gyfrifol am ymateb i geisiadau o'r fath.
Mae pob un o’r Partïon yn cytuno i gynorthwyo fel sy’n rhesymol ofynnol i alluogi’r Partïon eraill i gydymffurfio â cheisiadau gan destunau data i arfer eu hawliau o dan y Ddeddfwriaeth Diogelu Data o fewn y terfynau amser wedi’u pennu gan y Ddeddfwriaeth Diogelu Data. Bydd pob Parti, ar gais unrhyw Barti arall yn:
2.1.13 hysbysu’r Partïon eraill yn brydlon ynglŷn â derbyn unrhyw gais am fynediad at ddata gan y testun ac unrhyw gais am hawliau testunau data arall o dan y Ddeddfwriaeth Diogelu Data. 
2.1.14 darparu cymorth rhesymol i’r Partïon eraill i gydymffurfio ag unrhyw gais am fynediad at ddata gan y testun.
Mae disgwyliad y bydd pob Parti yn gweithio gyda'i gilydd i hysbysu'r holl bartneriaid am unrhyw gwynion neu geisiadau am wybodaeth a dderbyniwyd gan destunau data neu drydydd partïon. Bydd y Partïon hefyd yn rhoi gwybod i’w gilydd am unrhyw broblemau sy’n gysylltiedig â’r arferion rhannu gwybodaeth sydd wedi’u dogfennu yn yr Asesiad o'r Effaith ar Ddiogelu Data at y Diben ac mae disgwyl iddynt gydweithio i ddatblygu a gwella’r arferion hyn.   
[bookmark: _Toc163202096]Diogelwch Gwybodaeth 
Bydd pob Parti yn cymryd mesurau technegol a threfniadol priodol (fel y’u diffinnir yn y Ddeddfwriaeth Diogelu Data) i atal prosesu’r data personol heb awdurdod neu’n anghyfreithlon neu rhag colli’r data personol, neu ei ddinistrio, neu ei ddifrodi’n ddamweiniol. Bydd hefyd yn sicrhau bod ei broseswyr a rheolyddion eraill y gall rannu data personol â nhw yn cymryd y mesurau hynny. Bydd mesurau technegol a threfniadol o'r fath yn sicrhau lefel o ddiogelwch sy'n briodol i'r niwed a allai ddeillio o brosesu heb awdurdod neu’n anghyfreithlon neu golli, dinistrio neu ddifrodi’n damweiniol, a natur y data personol sydd i'w amddiffyn.
Bydd pob Parti yn gweithredu unrhyw fesurau diogelwch a nodir yn y Daflen Flaen ac unrhyw fesurau diogelwch eraill a gymeradwyir ac a gytunir gan y partïon ar unrhyw adeg.  Rhaid i'r Partïon barhau i adolygu mesurau diogelwch o'r fath a rhaid iddynt wneud unrhyw waith diweddaru y maent yn cytuno sy'n briodol drwy gydol cyfnod y Cytundeb Rheolydd ar y Cyd hwn.
Rhaid bod gan bob Parti fframwaith diogelwch priodol a digonol.
Bydd gan y Partïon bolisïau a gweithdrefnau ar waith i gynnal cyfrinachedd, cywirdeb ac argaeledd gwybodaeth bersonol sy’n cyfeirio’n benodol at gadw, storio a gwaredu cofnodion. 
Bydd pob Parti yn sicrhau, o fewn ei sefydliad ei hun, na ddatgelir Data Personol i unrhyw berson (gan gynnwys Staff y Parti ei hun nad ydynt yn Ddefnyddwyr Awdurdodedig, a hefyd Bartïon eraill yn ogystal â thrydydd partïon) lle byddai datgeliad o’r fath yn torri amodau unrhyw ddyletswydd cyfrinachedd. Bydd pob Parti yn sicrhau mai Defnyddwyr Awdurdodedig y Parti hwnnw yn unig sy'n Prosesu'r Data Personol a Rennir a bod Defnyddwyr Awdurdodedig o'r fath wedi cael hyfforddiant priodol.
Dylai pob Parti sy'n cyflawni'r rolau a'r cyfrifoldebau penodol a amlinellir yn y Cytundeb Rheolydd ar y Cyd hwn fod yn ymwybodol o bolisïau a gweithdrefnau diogelwch gwybodaeth eu sefydliad, a chadw atynt.
Rhaid i bob Parti sicrhau bod hyfforddiant digonol a phriodol ar bynciau diogelu data a chyfrinachedd yn cael ei ddarparu i bob aelod o staff sydd â mynediad at ddata personol.
Bydd pob Parti ond yn datgelu’r Data Personol a Rennir i Bartïon eraill trwy’r Mecanweithiau Rhannu Cytûn a nodir yn y Daflen Flaen yn unig.
[bookmark: _Toc163202097]Cadw a Dileu Data 
[bookmark: _Ref67920915]Ni fydd y Partïon yn cadw nac yn prosesu Data Personol a Rennir am gyfnod hwy nag sy’n angenrheidiol i gyflawni’r Diben.
Er gwaethaf cymal 8.1, bydd Partïon yn parhau i gadw Data Personol a Rennir yn unol ag unrhyw gyfnodau cadw statudol neu broffesiynol perthnasol.
[bookmark: _Toc163202098]Trosglwyddiadau rhyngwladol o ddata personol
Ni fydd y Partïon fel arfer yn trosglwyddo’r Data Personol a Rennir y tu allan i’r DU neu Ardal Economaidd Ewrop at ddibenion cyflawni’r Diben. 
[bookmark: _Toc163202099]Llywodraethu a gwneud penderfyniadau
Bydd y Partïon yn nodi’r broses lywodraethu a gwneud penderfyniadau mewn perthynas â’r Cytundeb Rheolydd ar y Cyd hwn yn Atodiad C.
[bookmark: _Toc163202100]Amrywiad 
Gall pob Parti wneud cais i newid y Cytundeb Rheolydd ar y Cyd presennol drwy hysbysu’r Partïon eraill yn ysgrifenedig.
Bydd yr holl newidiadau arfaethedig yn cael eu trafod rhwng Swyddogion Diogelu Data holl Bartïon y Cytundeb Rheolydd ar y Cyd hwn. Bydd unrhyw newidiadau y cytunir arnynt ac a weithredir rhwng y Partïon yn cael eu cynnwys yn y Cytundeb Rheolydd ar y Cyd hwn yn y diwygiad nesaf o’r Cytundeb Rheolydd ar y Cyd hwn. Bydd unrhyw ddiwygiad i amrywiad yn dod i rym dim ond pan fydd y Cytundeb Rheolydd ar y Cyd diwygiedig neu wedi’i amrywio wedi’i lofnodi gan bob Parti. Caiff unrhyw newidiadau hefyd eu cynnwys mewn Asesiad o'r Effaith ar Ddiogelu Data a Hysbysiad Preifatrwydd perthnasol.
Bydd newidiadau allanol sy'n effeithio ar gyfrifoldebau cyflawni gweithredol y Partïon hefyd yn golygu bod angen adolygu a diwygio'r Cytundeb Rheolydd ar y Cyd o bosibl.
Disgwylir i bob Parti i'r Cytundeb Rheolydd ar y Cyd hwn wneud pob ymdrech i sicrhau bod unrhyw newidiadau i'r Cytundeb Rheolydd ar y Cyd yn cael eu gweithredu gyda chyn lleied o aflonyddwch â phosibl. 
[bookmark: _Toc163202101]Terfynu 
Bydd y Cytundeb Rheolydd ar y Cyd hwn yn cael ei derfynu’n awtomatig pan ddaw'r Diben i ben neu pan gaiff y Diben ei derfynu.
Gall unrhyw Barti derfynu ei ran yn y Cytundeb Rheolydd ar y Cyd hwn ar unrhyw adeg drwy gyflwyno hysbysiad ysgrifenedig o ddim llai nag ugain (20) diwrnod gwaith i Weinyddwr y Cytundeb a ddynodwyd yn briodol.
Bydd Parti yn peidio â bod yn Barti i'r Cytundeb Rheolydd ar y Cyd hwn ar unwaith os yw'n peidio â bod yn aelod o'r Diben.
Os bydd aelodaeth Parti o'r Cytundeb Rheolydd ar y Cyd yn cael ei therfynu, bydd fersiwn ddiwygiedig a diweddar o'r Cytundeb Rheolydd ar y Cyd hwn yn cael ei drafftio cyn gynted ag y bo'n ymarferol a'i dosbarthu i bob Parti arall gan Weinyddwr y Cytundeb a ddynodwyd yn briodol.
Bydd pob Parti, pan ddaw ei aelodaeth o’r Cytundeb Rheolydd ar y Cyd hwn i ben, yn:
2.1.15 rhoi’r gorau i storio, cyrchu ac fel arall brosesu’r Data Personol a Rennir a roddwyd iddo gan unrhyw Ddatgelwr Data o dan neu mewn cysylltiad â’r Cytundeb Rheolydd ar y Cyd hwn (a bydd yn sicrhau bod ei Broseswyr yn peidio â datgelu Data Personol a Rennir); a
2.1.16 peidio â datgelu Data Personol a Rennir o dan y Cytundeb Rheolydd ar y Cyd hwn neu mewn cysylltiad ag ef (a bydd yn sicrhau bod ei Broseswyr yn peidio â datgelu Data Personol a Rennir).
2.1.17 dileu cyfeiriad at y Cytundeb Rheolydd ar y Cyd a’r Data Personol a Rennir mewn unrhyw Hysbysiad Preifatrwydd o dan ei reolaeth; ac yn
2.1.18 dileu'r rhyngwynebau a dulliau eraill o gysylltu Systemau Prosesu Gwybodaeth Electronig y Parti perthnasol â Systemau Prosesu Gwybodaeth Electronig y Partïon sy'n weddill (a phob un ohonynt). 
Bydd hawliau Testunau Data neu unrhyw ddyletswyddau neu rwymedigaethau statudol sy’n berthnasol o dan Ddeddfwriaeth Diogelu Data mewn perthynas ag unrhyw Barti i'r Cytundeb Rheolydd ar y Cyd hwn ac sydd dal yn berthnasol pan ddaw'r Cytundeb hwn i ben neu pan gaiff y Cytundeb hwn ei derfynu yn parhau ar ôl i'r Cytundeb hwn ddod i ben neu gael ei derfynu.
[bookmark: _Toc163202102]Gwadwyd atebolrwydd
Nid oes unrhyw beth yn y Cytundeb hwn wedi'i fwriadu i gyfyngu ar atebolrwydd unrhyw Barti mewn perthynas ag arfer unrhyw un o'i swyddogaethau statudol neu ei rwymedigaethau i gydymffurfio â Chyfraith Diogelu Data.
[bookmark: _Toc163202103]Datrys Anghydfod
Os bydd gan y naill barti neu’r llall unrhyw faterion, pryderon neu gwynion am y Cytundeb Rheolydd ar y Cyd, neu unrhyw fater yn y Cytundeb Rheolydd ar y Cyd hwn, bydd y Parti hwnnw’n hysbysu’r Parti arall a bydd y partïon, gan weithredu’n ddidwyll, yn ceisio datrys y mater drwy drafod ar y cyd. Os na ellir datrys y mater o fewn 7 diwrnod, bydd y mater yn cael ei uwchgyfeirio at y cynrychiolydd enwebedig a'r Swyddog Diogelu Data a fydd yn cynghori ar y camau priodol i'w cymryd.
Bydd unrhyw anghytundeb rhwng y Partïon ynghylch cymhwyso'r Cytundeb Rheolydd ar y Cyd hwn fel arfer yn cael ei ddatrys ar lefel waith. Os nad yw hyn yn bosibl, gellir ei atgyfeirio drwy’r rhai sy’n gyfrifol am reoli’r Cytundeb Rheolydd ar y Cyd hwn, hyd at a chan gynnwys penaethiaid y sefydliadau (e.e. Prif Weithredwr / Ysgrifennydd Parhaol) a fydd wedyn yn gyfrifol ar y cyd am sicrhau datrysiad sy’n foddhaol i’r ddwy ochr.
Os na all y cysylltiadau uchod yng nghymal 13.1 ddatrys yr anghydfod o fewn 14 diwrnod, byddant yn ceisio cyngor cyfreithiol.
[bookmark: _Toc163202104]Cyffredinol

Ni fwriedir i’r Cytundeb Rheolydd ar y Cyd fod yn gyfreithiol rwymol, ac ni fydd unrhyw rwymedigaethau cyfreithiol na hawliau cyfreithiol yn codi rhwng Partneriaid y Cytundeb Rheolydd ar y Cyd hwn. Mae’r Partneriaid yn ymrwymo i’r Cytundeb Rheolydd ar y Cyd gyda’r bwriad o anrhydeddu eu holl rwymedigaethau, gan gynnwys cydymffurfio ag Erthygl 26 o Reoliad Cyffredinol ar Ddiogelu Data y DU ac Adran 58 o Ddeddf Diogelu Data 2018, ynghylch gofynion ar gyfer rheolyddion ar y cyd.
Nid oes unrhyw beth yn y Cytundeb Rheolydd ar y Cyd hwn wedi’i fwriadu, nac yn cael ei ystyried, i sefydlu unrhyw gytundeb neu fenter ar y cyd rhwng y Partneriaid, i sefydlu unrhyw Bartner yn asiant y Partner arall, nac i awdurdodi’r Partneriaid i wneud neu gofnodi unrhyw ymrwymiadau ar gyfer neu ar ran y Partner arall.
Bydd y Cytundeb Rheolydd ar y Cyd yn cael ei lywodraethu a’i ddehongli yn unol â chyfraith Cymru a Lloegr (fel y mae’n gymwys yng Nghymru). 



[bookmark: _Toc163202105]Atodiad A – Rhestr Termau

	Term 
	Diffiniad 

	[bookmark: _Hlk160991633]Mecanwaith Rhannu y Cytunwyd Arno 
	Mae'n golygu'r mesurau technegol a ddisgrifir yn y Daflen Flaen, sef y modd y bydd y Partïon yn trosglwyddo Data Personol a Rennir rhwng ei gilydd. 

	[bookmark: _Hlk160991532]Gweinyddwr y Cytundeb
	Yr unigolyn a benodir gan y Rheolyddion ar y Cyd i fod yn gyfrifol am weinyddu'r Cytundeb Rheolydd ar y Cyd hwn dros ac ar ran y Partïon.

	Defnyddiwr Awdurdodedig 
	[bookmark: _Hlk160991588]Mae’n golygu, mewn perthynas â phob Parti, bob aelod o’i Staff sydd:
a) yn unrhyw un o’r categorïau a nodir yn (fel y bo’n berthnasol) yr Hysbysiadau Preifatrwydd; ac 
b) wedi'i awdurdodi gan y Parti hwnnw i Brosesu'r Data Personol a Rennir perthnasol at y dibenion a nodir mewn Hysbysiadau Preifatrwydd o'r fath;

	Rheolydd
	Yr ystyr a roddir iddo yn Rheoliad Cyffredinol ar Ddiogelu Data y DU. Rheolyddion yw’r prif benderfynwyr; nhw sy’n arfer rheolaeth gyffredinol dros ddibenion a dulliau prosesu data personol. 

	Datgelydd Data 
	Parti sy'n sicrhau bod unrhyw Ddata Personol a Rennir ar gael i Barti arall. 

	Asesiad o’r Effaith ar Ddiogelu Data
	Ar gyfer pob Parti, ei asesiad o’r effaith ar ddiogelu data wedi'i gwblhau fel y'i paratowyd ganddo yn unol â'r Ddeddfwriaeth Diogelu Data. 

	Deddf Diogelu Data 2018
	Mae trydedd genhedlaeth cyfraith diogelu data'r DU yn disodli Deddf Diogelu Data 1998. Mae Deddf Diogelu Data 2018 yn derbyn y safonau a'r rhwymedigaethau a osodwyd gan Reoliad Cyffredinol ar Ddiogelu Data y DU a, lle mae Rheoliad Cyffredinol ar Ddiogelu Data y DU yn caniatáu, mae'n gwneud darpariaethau penodol sy'n berthnasol i'r DU. 

Mae Deddf Diogelu Data 2018 hefyd yn trosi Cyfarwyddeb Diogelu Data'r UE 2016/680 (Cyfarwyddeb Gorfodi'r Gyfraith) yn gyfraith ddomestig y DU.

Mae'n bwysig bod Rheoliad Cyffredinol ar Ddiogelu Data y DU a Deddf Diogelu Data 2018 yn cael eu darllen ochr yn ochr. 

	Swyddog Diogelu Data
	Mae'n ofynnol i rai categorïau o sefydliadau, gan gynnwys unrhyw gorff neu awdurdod cyhoeddus (ac eithrio llysoedd yn eu swyddogaeth farnwrol) benodi Swyddog Diogelu Data â chymwysterau addas. Mae tasgau’r Swyddog Diogelu Data wedi'u nodi yn Erthygl 39 o Reoliad Cyffredinol ar Ddiogelu Data y DU.

	Testun data
	Unigolyn adnabyddedig neu adnabyddadwy yw ‘testun data’. Mae’n bosibl y bydd sefydliadau yn cyfeirio at destunau data fel defnyddwyr gwasanaeth, cleifion, cleientiaid, dinasyddion, ond er cysondeb, mae dogfennaeth fframwaith WASPI yn cyfeirio at destunau data.



	Rheoliad Cyffredinol ar Ddiogelu Data y DU y DU
	Mae Rheoliad Cyffredinol ar Ddiogelu Data y DU yn nodi deddfau sy'n ymwneud ag amddiffyn unigolion o ran prosesu data personol a rheolau sy'n ymwneud â symud data personol yn rhydd. Mae'r rheoliad hwn yn diogelu hawliau a rhyddid sylfaenol unigolion ac yn benodol eu hawl i ddiogelu data personol.

	Rheolydd ar y cyd 
	Os bydd dau neu fwy o reolyddion yn pennu’r dibenion a’r dulliau o brosesu’r un data personol ar y cyd. 

	Dibenion Gorfodi’r Gyfraith
	Dibenion atal, ymchwilio, canfod neu erlyn troseddau neu gyflawni cosbau troseddol, gan gynnwys diogelu yn erbyn ac atal bygythiadau i ddiogelwch y cyhoedd (Rhan 3, Pennod 1, Adran 31 o Ddeddf Diogelu Data 2018).

	Data personol
	Ystyr ‘data personol’ yw unrhyw wybodaeth sy’n ymwneud ag unigolyn adnabyddedig neu unigolyn adnabyddadwy (‘testun data’); mae unigolyn adnabyddadwy yn unigolyn y gellir ei adnabod, yn uniongyrchol neu'n anuniongyrchol, yn benodol trwy gyfeirio at ddynodydd fel enw, rhif adnabod, data lleoliad, dynodydd ar-lein neu un neu fwy o ffactorau sy'n benodol i hunaniaeth gorfforol, ffisiolegol, enetig, feddyliol, economaidd, ddiwylliannol neu gymdeithasol yr unigolyn hwnnw.

	Tor diogelwch data personol 
	Mae iddo’r ystyr a roddir iddo yn Rheoliad Cyffredinol ar Ddiogelu Data y DU ac mae hefyd yn cynnwys unrhyw achos o dorri Erthygl 5(1)(f) (egwyddor uniondeb a chyfrinachedd) o Reoliad Cyffredinol ar Ddiogelu Data y DU.

	Data personol am gollfarnau troseddol, troseddau neu fesurau diogelwch cysylltiedig
	Mae hyn yn cynnwys data personol sy'n ymwneud â'r honiad o gyflawni troseddau gan y testun data, neu achos am drosedd a gyflawnwyd neu yr honnir iddo gael ei gyflawni gan y testun data neu waredu achos o'r fath, gan gynnwys dedfrydu. (Adran 11(2) o Ddeddf Diogelu Data 2018)

	Gwybodaeth bersonol
	Mae’n cynnwys gwybodaeth sy’n dod o fewn y diffiniad ‘data personol’ a gwybodaeth am unigolion ymadawedig. Nid yw deddfwriaeth diogelu data yn berthnasol i wybodaeth am unigolion ymadawedig ond mae angen trin gwybodaeth o'r fath yn gyfrinachol a dylid cymhwyso WASPI i'r wybodaeth hon. 

	Ymarferydd
	Term cynhwysol sy'n cyfeirio at y rhai sy'n ymwneud â gofal, addysg, llesiant testunau data, h.y y rhai sy'n darparu gwasanaeth cyhoeddus.

	Prosesu data personol
	Ystyr 'prosesu' yw unrhyw weithrediad neu set o weithrediadau a wneir i ddata personol neu i setiau o ddata personol, p'un ai trwy ddulliau awtomataidd ai peidio, megis casglu, cofnodi, trefnu, strwythuro, storio, addasu neu newid, adalw, ymgynghori, defnyddio, datgelu trwy drosglwyddo, lledaenu neu fel arall sicrhau eu bod ar gael, alinio neu gyfuno, cyfyngu, dileu neu ddinistrio.' (Erthygl 4(2) o Reoliad Cyffredinol ar Ddiogelu Data y DU) 

	Diben
	Term cynhwysol sy’n cyfeirio at ddiben/prosiect/gwasanaeth/rhaglen y mae’r Cytundeb Rheolydd ar y Cyd hwn yn ymwneud ag ef/hi (fel y nodir yn y Daflen Flaen).


	Data Dienw 
	Prosesu data personol yn y fath fodd fel na ellir priodoli'r data personol mwyach i destun data penodol heb ddefnyddio gwybodaeth ychwanegol, ar yr amod bod gwybodaeth ychwanegol o'r fath yn cael ei chadw ar wahân ac yn destun mesurau technegol a sefydliadol i sicrhau nad yw'r data personol yn cael ei briodoli i unigolyn adnabyddadwy neu a adnabuwyd. 

	Categorïau arbennig o ddata / prosesu sensitif

	Prosesu data personol sy'n datgelu tarddiad hiliol neu ethnig, barn wleidyddol, credoau crefyddol neu athronyddol, neu aelodaeth undebau llafur, a phrosesu data genetig, data biometreg at ddibenion adnabod unigolyn, data sy'n ymwneud ag iechyd neu ddata sy'n ymwneud â bywyd rhywiol neu gyfeiriadedd rhywiol unigolyn. (Erthygl 9(1) o Reoliad Cyffredinol ar Ddiogelu Data y DU)

	[Nodwch delerau pellach fel y bo'n briodol]
	



[bookmark: _Toc163202106]Atodiad B – Sail/seiliau cyfreithlon 

Tabl 1 - Erthygl 6 - Data Personol
	Sail gyfreithlon
	Blwch gwirio / Nodiadau

	Cydsyniad - Erthygl 6(1)(a) 

	☐
Dylid cymryd gofal wrth ddibynnu ar gydsyniad a dylid ystyried canllaw'r Comisiynydd Gwybodaeth i gydsynio a Rheoliad Cyffredinol ar Ddiogelu Data y DU.
Os ydynt yn dibynnu ar gydsyniad, rhaid i sefydliadau ystyried Erthygl 7 o Reoliad Cyffredinol ar Ddiogelu Data y DU a gallu:
· dangos bod testun y data wedi cydsynio i brosesu ei ddata 
· dangos sut y gall testun y data wrthod a thynnu yn ôl cydsyniad
· ychwanegu copi o'r ffurflen gydsynio i'r atodiadau.]

	Contract - Erthygl 6(1)(b)
	☐
[Dylai sefydliadau allu cyfiawnhau eu rhesymu ynghylch pam mae ISP yn addas lle mae (neu bydd) cyswllt ar waith â'r testun data. Os yw'n briodol, dylid nodi natur y contract a'r partïon dan sylw.]

	Angenrheidiol i gydymffurfio â rhwymedigaeth gyfreithiol - Erthygl 6 (1) (c)

	☐
[Rhaid i sefydliadau allu nodi'r rhwymedigaeth gyfreithiol benodol sy'n ei gwneud yn ofynnol i wybodaeth gael ei rhannu a dylent gynnwys y manylion yma - teitl y ddeddfwriaeth a'r adran(nau) perthnasol]

	Diogelu buddiannau hanfodol – 
Erthygl 6(1)(d)

	☐
[Esboniwch pam mae rhannu gwybodaeth yn angenrheidiol i amddiffyn buddiannau hanfodol yr unigolyn neu'r trydydd parti - h.y. sefyllfa bywyd neu farwolaeth]

	Tasg a gyflawnir er budd y cyhoedd neu wrth arfer awdurdod swyddogol - Erthygl 6 (1) (e)

	☐
[Rhagwelir y bydd llawer o ddarparwyr gwasanaethau cyhoeddus yn dibynnu ar y ddarpariaeth hon i rannu data personol. Dylech nodi'r dasg, y swyddogaeth neu'r pŵer perthnasol a nodi ei sail statudol neu gyfraith gyffredin]

	Budd Cyfreithlon - Erthygl 6(1)(f)

	☐
[Dylai sefydliadau ystyried a yw'r sail gyfreithiol hon yn briodol a pham nad yw Erthygl 6(1)(e) yn fwy priodol. Ni all awdurdodau cyhoeddus ddibynnu ar y sail gyfreithiol hon oni bai eu bod yn prosesu am reswm dilys heblaw cyflawni eu tasgau fel awdurdod cyhoeddus. Os yw'r sail gyfreithiol hon yn berthnasol, dylech amlinellu sut mae'r sail gyfreithiol hon yn berthnasol yn unol â phrawf a chanllaw tair rhan yr ICO sydd ar gael ar wefan yr ICO.]



Tabl 2 - Erthygl 9 - Categorïau arbennig o Ddata Personol
	Sail gyfreithlon 
	Blwch gwirio / Nodiadau

	Cydsyniad Uniongyrchol - Erthygl 9(2)(a)

	☐
[Dylid cymryd gofal wrth ddibynnu ar gydsyniad a dylid ystyried canllaw'r Comisiynydd Gwybodaeth i gydsynio a Rheoliad Cyffredinol ar Ddiogelu Data y DU]

	Cyfraith cyflogaeth, nawdd cymdeithasol a diogelu cymdeithasol - Erthygl 9(2)(b)

	☐
[Dylech nodi'r dasg, y swyddogaeth neu'r pŵer perthnasol a nodi ei sail statudol neu gyfraith gyffredin. Gweler Adran 10(2) o Ddeddf Diogelu Data 2018
Mae'r sail gyfreithiol hon hefyd yn gofyn am Ddogfen Bolisi Briodol. Dylai pob sefydliad fodloni'r gofyniad hwn cyn rhannu data.]

	Buddiannau hanfodol y testun data neu drydydd parti lle na allant roi caniatâd – Erthygl 9(2)(c)

	☐
[Esboniwch pam mae rhannu gwybodaeth yn angenrheidiol i amddiffyn buddiannau hanfodol - h.y. sefyllfa bywyd neu farwolaeth]

	Gweithgareddau Cyfreithlon – Erthygl 9 (2)(d)
	☐
[Dim ond sylfaen, cymdeithas neu unrhyw gorff dielw arall sydd â nod gwleidyddol, athronyddol, crefyddol neu undeb llafur y dylid dibynnu ar y sail gyfreithiol hon ac mae'r prosesu yn ymwneud yn unig ag aelodau, cyn-aelodau, unigolion sydd â chontract rheolaidd ag ef ac ni ddatgelir y data personol y tu allan i'r corff heb gydsyniad y testun data]

	Cyhoeddwyd yn amlwg gan y testun data – Erthygl 9 (2)(e)
	☐


	Sefydlu, ymarfer neu amddiffyn hawliadau cyfreithiol neu lle mae llysoedd yn gweithredu yn eu swyddogaeth farnwrol – Erthygl 9 (2)(f)
	☐


	Angenrheidiol am resymau o ddiddordeb cyhoeddus sylweddol - Erthygl 9(2)(g)
	☐
Mae Erthygl 9(2)(g) o Reoliad Cyffredinol ar Ddiogelu Data y DU yn gofyn am sail yng nghyfraith y DU, a ddarperir gan Adran 10(3) o Ddeddf Diogelu Data 2018. 
Mae hyn, yn ei dro, yn cyfeirio at yr angen i fodloni amod perthnasol yn Rhan 2 o Atodlen 1 Deddf Diogelu Data 2018. Yr amod perthnasol yw: 
[Manylwch ar ba amod yn Rhan 2 o Atodlen 1 y dibynnir arno, gan gopïo yn y testun o'r Ddeddf ac ychwanegu esboniad pellach lle bo angen.
Mae'r rhan fwyaf o'r amodau Atodlen 1 hyn hefyd yn gofyn am Ddogfen Bolisi Briodol. Dylai pob sefydliad fodloni'r gofyniad hwn cyn rhannu data.]

	Darparu meddygaeth ataliol neu alwedigaethol, iechyd a gofal cymdeithasol neu driniaeth, neu reoli systemau iechyd neu ofal cymdeithasol - Erthygl 9(2)(h)
	☐
[Wrth ddibynnu ar y sail gyfreithiol hon, dylech sicrhau bod gweithiwr iechyd proffesiynol neu weithiwr gwaith cymdeithasol proffesiynol yn prosesu data personol neu o dan gyfrifoldeb rhywun arall neu sydd, dan yr amgylchiadau, â dyletswydd cyfrinachedd o dan ddeddfiad neu rheol y gyfraith. Gweler Adran 11(1) o Ddeddf Diogelu Data 2018]

	Iechyd y Cyhoedd - Erthygl 9(2)(i)
	☐
[Wrth ddibynnu ar y sail gyfreithiol hon, dylech sicrhau bod y prosesu yn angenrheidiol am resymau budd y cyhoedd ym maes iechyd y cyhoedd (megis amddiffyn rhag bygythiadau trawsffiniol difrifol i iechyd neu sicrhau safonau ansawdd uchel a diogelwch gofal iechyd ac o gynhyrchion meddyginiaethol neu ddyfeisiau meddygol).
Dylai'r prosesu hefyd gael ei wneud gan neu o dan gyfrifoldeb gweithiwr iechyd proffesiynol neu gan neu o dan berson sydd o dan ddyletswydd cyfrinachedd o dan ddeddfiad neu reol gyfreithiol. Gweler Adran 10(2) o Ddeddf Diogelu Data 2018]

	Ymchwil – Erthygl 9(2)(j)
	☐
[Esboniwch pa ddibenion y dibynnir arno (dibenion archifo, gwyddonol, hanesyddol neu ystadegol)
Dylech sicrhau bod y prosesu er budd y cyhoedd]



Tabl 3 - Erthygl 10 - Data Personol am gollfarnau troseddol, troseddau neu fesurau diogelwch cysylltiedig 
	Rhannu data personol yn ymwneud ag euogfarnau troseddol, troseddau neu fesurau diogelwch cysylltiedig


	[Dylech eisoes fod wedi dewis sail gyfreithlon ar gyfer prosesu o dan Erthygl 6]
Prosesu:
☐Wedi'i gyflawni o dan reolaeth awdurdod swyddogol / awdurdod cymwys [os yw wedi’i dicio, symudwch i dabl 4]

	
	
	2. ac/neu
	

	
	
	
	

	
	☐Yn cwrdd ag amod perthnasol yn Rhan 1, 2 neu 3 o Atodlen 1 Deddf Diogelu Data 2018. Yr amod perthnasol yw:
[Manylwch ar ba amod o dan Ran 1, 2 neu 3 o Atodlen 1 y dibynnir arno, gan gopïo’r testun i mewn ac ychwanegu esboniad pellach lle bo angen.]



Tabl 4 - Awdurdodau cymwys at Ddibenion Gorfodi'r Gyfraith 
	Prosesu data personol ar gyfer dibenion gorfodi’r gyfraith
	Mae Rhan 3, Pennod 2, Adran 35 (2) o Ddeddf Diogelu Data 2018 yn amlinellu'r seiliau cyfreithiol ar gyfer rhannu data personol at ddibenion gorfodi'r gyfraith. Mae'r prosesu yn seiliedig ar y gyfraith a (dewiswch un):
☐ 35(2)(a) Mae’r testun data wedi rhoi cydsyniad.

	
	
	neu
	

	
	
	
	

	
	☐ 35(2)(b) Mae'r prosesu yn angenrheidiol ar gyfer cyflawni tasg a gyflawnir at y diben hwnnw gan awdurdod cymwys.

	Prosesu sensitif / prosesu categorïau arbennig o ddata personol at ddibenion gorfodi'r gyfraith
	[Dylech fod eisoes wedi dewis naill ai 35(2)(a) neu 35 (2)(b) uchod
Mae'r seiliau cyfreithiol hyn hefyd yn gofyn am Ddogfen Bolisi Briodol. Dylai pob sefydliad fodloni'r gofyniad hwn cyn rhannu data.]
Mae Rhan 3, Pennod 2, Adran 35 (3) o Ddeddf Diogelu Data 2018 yn amlinellu'r seiliau cyfreithiol ar gyfer rhannu categorïau sensitif / arbennig o ddata at ddibenion gorfodi'r gyfraith. 
Y sail gyfreithlon yw (dewiswch un):
☐ 35(4) Mae’r testun data wedi rhoi cydsyniad. 

	
	
	neu
	

	
	
	
	

	
	☐ 35(5) Mae'r prosesu yn gwbl angenrheidiol at ddiben gorfodi'r gyfraith, ac
Yn cwrdd ag amod perthnasol yn Atodlen 8. Yr amod perthnasol yw:
[Manylwch ar ba amod o dan Atodlen 8 y dibynnir arno, gan gopïo y testun i mewn ac ychwanegu esboniad pellach lle bo angen.]





[bookmark: _Toc163202107]Atodiad C – Llywodraethu a gwneud penderfyniadau 
[bookmark: _Toc163202108][e.e. gall hyn gynnwys trefniadau llywodraethu diogelu data gweithredol neu femorandwm cyd-ddealltwriaeth cymwys]

[bookmark: _Toc163202109]Atodiad D – Llofnodwyr 

Drwy lofnodi isod, mae sefydliadau parti yn cadarnhau eu bod yn cytuno â chynnwys y Cytundeb Rheolydd ar y Cyd. Yng nghyd-destun prosesu a rhannu gwybodaeth bersonol, mae llofnodi’r Cytundeb Rheolydd ar y Cyd yn ffordd o ddangos atebolrwydd mewn perthynas â’r egwyddorion a nodir yn Erthygl 5 o Reoliad Cyffredinol ar Ddiogelu Data y DU. 

Bydd y llofnodwr yn berson priodol gydag awdurdod i lofnodi'r Cytundeb Rheolydd ar y Cyd ar ran y sefydliad. Mae arweinydd y Cytundeb Rheolydd ar y Cyd yn gyfrifol am gael eraill i lofnodi’r Cytundeb Rheolydd ar y Cyd. 

